
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	19.06.2026 թվական

	
	N  01/34-2/14184-2026

	Ձեր 18.05.2026թ.-ի NԱԹ//18877-2026 գրությամբ ներկայացված՝ ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության լրամշակված որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է 1088 Զբաղվածության ծրագրի «12018. Ադրբեջանի կողմից 2016, 2020 և 2022թթ.-ին սանձազերծված ռազմական գործողություններին մասնակցած, ինչպես նաև 2020թ.-ից հետո ժամկետային պարտադիր զինվորական ծառայությունից զորացրված գործազուրկ անձանց մասնագիտական ուսուցման կազմակերպման և զբաղվածության ապահովման» միջոցառումից (65.6 մլն դրամ) և «12022. 2023թ. Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրում» (279.4 մլն դրամ) միջոցառումից նվազեցնել ընդհանուր 345.0 մլն դրամ և վերաբաշխման միջոցով ուղղել՝
· 1141. Երեխաների հիմնահարցեր ծրագրի «12008. Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրում» միջոցառմանը (55.7 մլն դրամ), և
· 1160. Հաշմանդամություն ունեցող անձանց աջակցություն ծրագրի «11016. Անձնական օգնականի ծառայություն» միջոցառմանը (289.4 մլն դրամ)։
Նվազեցվող միջոցառումների գծով.
Նվազեցվող 1088 ծրագրի 12022 միջոցառման գծով 2026թ.-ին հատկացված 873.2 մլն դրամ գումարից առաջարկվում է նվազեցնել 279.4 մլն դրամ՝ տարեկան կտրվածքով նախատեսված ոչ ֆինանսական ցուցանիշների թվաքանակը 1000 շահառուներից պակասեցնելով 300-ով: Ըստ Նախագծի հիմնավորման՝ առաջարկի համար հաշվի են առնվել անցած տարիների իրականացված ծրագրերի ակտիվության դինամիկան, ինչպես նաև տարածքային կենտրոնների կողմից ներկայացված պահանջարկները:
Վերոգրյալի կապակցությամբ հայտնում ենք, որ դեռևս 2026թ.-ի 1-ին կիսամյակում, ՀՀ ԱՍՀՆ-ի կողմից ներկայացնելով սույն պակասեցումների առաջարկը, այնուամենայնիվ 2027-2029թթ. ՄԺԾԾ հայտով պահպանվել են 2026թ. պետական բյուջեով հատկացված չափաքանակները՝ 873.2 մլն դրամ և թվով 1000 շահառու:
Ելնելով Նախագծի հիմնավորմամբ նվազեցումը կատարելու առաջարկության տրամաբանությունից և ծրագրի գծով արձանագրված ցածր ակտիվությունից, առաջարկում ենք 2027թ բյուջետային հայտում, այդ թվում՝ 2028-2029թթ. կողմնորշիչ ծախսային գնահատականներում, վերանայել 12022 միջոցառման գծով հայտավորված 873.2 մլն դրամ ծախսերի գնահատականն ու շահառուների թվաքանակը:
Ավելացվող միջոցառումների գծով.
· 1141. Երեխաների հիմնահարցեր ծրագրի «12008. Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրում» միջոցառմանը հատկացվող 55.7 մլն դրամ վերաբաշխման վերաբերյալ առաջարկություններ չունենք,
· ինչ վերաբերում է 1160 ծրագրի 11016 միջոցառմանը 289.4 մլն դրամ հատկացնելու և անձնական օգնականի ծառայության ընդլայնման առաջարկին, հարկ է նշել, ՀՀ կառավարության 08.06.2023թ.-ի N 943-Լ որոշման 2-րդ հավելվածի «Հաշմանդամություն ունեցող անձանց սոցիալական ներառման 2023-2027թթ. համալիր ծրագրի իրականացումն ապահովող միջոցառումների ցանկ»-ի 6-րդ կետի 3-րդ ենթակետի «գ.» պարբերությամբ նախատեսվել է իրականացնել անձնական օգնականի ծառայության տրամադրում՝ յուրաքանչյուր տարի 105.8 մլն դրամի չափով, որի ֆինանսավորման աղբյուր է դիտարկվել օրենքով չարգելված այլ աղբյուրները:
«11016. Անձնական օգնականի ծառայություն» միջոցառման համար 2026թ. ՀՀ պետական բյուջեից հատկացվել է 335.9 մլն դրամ՝ 215 շահառուի համար, սակայն Նախագծով առաջարկվում է շահառուների թիվն ավելացնել ևս 285-ով՝ ֆինանսավորման ծավալը հասցնելով 625.3 մլն դրամի:
Ավելին, 2027-2029թթ. ՄԺԾԾ հայտով միջոցառման գծով առաջարկվել է ընդլայնել պետական բյուջեից ֆինանսավորման ծավալը՝ 2027թ.-ին ծախսերը հասցնելով 859.3 մլն դրամի (550 շահառու), 2028թ.-ին` 1.4 մլրդ դրամի (900 շահառու), և 2029թ.-ին շուրջ 1.9 մլրդ դրամի (1250 շահառու)։
Կարծում ենք, որ անձնական օգնականի ծառայությունը ՀՀ կառավարության համար հանդիսանում է հայեցողական պարտավորություն, այլ ոչ թե պահանջարկով մղվող իրավապարտադիր միջոցառում: Հետևաբար, նշված ծառայությունների և շահառուների շրջանակի ընդլայնումը գտնվում է կառավարության հայեցողության դաշտում: 
Հաշվի առնելով նշվածը, և միջնաժամկետ հատվածում սահմանափակ հարկաբյուջետային հնարավորությունները, առաջարկում ենք զերծ մնալ պետական բյուջեի համար լրացուցիչ ծախսային բեռ պարունակող նախաձեռնություններից և ձեռնարկել միջոցներ հավելյալ բյուջետային ծախսերը բացառելու նպատակով: 

